
					Kaca iki durung katitiwaca
nggone Hana, kanca sakelase. Fifi arep nakokake tugas apa kang
diwenehake gurune. Sawise tekan anaing omahe Hana, Fifi ngucap-
ake salam.

“Assalamu alaikum!”.

Nanging kok ora ana sing mangsuli. Fifi banjurngucapake sa-
lam maneh.

“Assalamu'alaikum !”.

Ora suwesawise Fifi ngucapake salam, banjur keprungu jawab-
an salam saka njero omahe Hana.

“Wa'alaikumsalam”, banjur ketokibune Hana bukakake lawang,

“Kulanuwun Bu” kandhane Fifi marang ibune Hana.

“Weee, Nak Fitri, kene, kene mlebu Nak!” kandhane ibune Hana
gapyak sumanak.

“Inggih, matur nuwun Bu. Nuwun sewu Bu, badhe nyuwun
pirsa. Menapa Hana wonten Bu?” pitakone Fifi.

“Ooo anaNak, nanging lagi wae menyang warung kidul kono.
Dienteni sedhela wae Nak, kene lungguh dhisik”. kandhane ibune
Hana.

“Kok njanur gunung ki Nak Fifi tekan omah kene, sajake kok
penting banget, ana apa Nak Fifi?” pitakone Ibune Hana.

Ditakoni kaya mangkono mau, Fifi mung meneng wae. Ibune
Hana banjur ngendika maneh.

“Ya wis yen Ibu ora oleh ngerti ya ra apa-apa Nak”. Ibune Fifi
ngendika kaya mangkono karo menjeb lan njiwit lengene Fifi. Fifi
banjur mesem.

“Ahh Ibu, mboten wonten menapa-menapa kok. Namung kala-
wau wonten kelas, nalika dipunterangaken pag guru ngengingi tugas
lare-lare wonten ing pelajaran basa Jawi, kula menika mboten mi-
rengaken, pramila kula mboten ngertos tugas menapa ingkang dipun-
paringaken pak guru, ngaten Bu. Pramila kula dolan mriki menika
badhe taken kaliyan Hana ngengingi tugas kalawau”. Fifi crita karo
ibune Hana.

“Oooo, ngonota. Mulane ya Nak, yen ana ing kelas kuwi ya kudu
mirengake apa kang diwulangake pak guru, ora mungcrita dhewe!
Wis, tak ana mburi dhisik, sedhela maneh Hana rak mesthi wis
teka saka warung”. Ngendika mangkono ibune Hana banjurmlebu
menyang mburi saperlu nggawekake wedang kanggo Fifi. Ora let
suwe, ibune Hana wis ngasta gelas isi wedang the.

